
FRAMSELD REGLUGERÐ FRAMKVÆMDASTJÓRNARINNAR  

(ESB) 2021/1088 

frá 7. apríl 2021 

um breytingu á reglugerð (ESB) nr. 748/2012 að því er varðar uppfærslu tilvísana í kröfur  

um umhverfisvernd (*) 

FRAMKVÆMDASTJÓRN EVRÓPUSAMBANDSINS HEFUR, 

með hliðsjón af sáttmálanum um starfshætti Evrópusambandsins, 

með hliðsjón af reglugerð Evrópuþingsins og ráðsins (ESB) 2018/1139 frá 4. júlí 2018 um sameiginlegar reglur um 

almenningsflug og um stofnun Flugöryggisstofnunar Evrópusambandsins og um breytingu á reglugerðum (EB) nr. 2111/2005, 

(EB) nr. 1008/2008, (ESB) nr. 996/2010, (ESB) nr. 376/2014 og tilskipunum Evrópuþingsins og ráðsins 2014/30/ESB og 

2014/53/ESB og um niðurfellingu á reglugerðum Evrópuþingsins og ráðsins (EB) nr. 552/2004 og (EB) nr. 216/2008 og 

reglugerð ráðsins (EBE) nr. 3922/91 (1), einkum 1. og 3. mgr. 19. gr., 

og að teknu tilliti til eftirfarandi: 

1) Hinn 7. apríl 2021 samþykkti framkvæmdastjórnin framselda reglugerð framkvæmdastjórnarinnar 2021/1087 (2) að því 

er varðar uppfærslu tilvísana í ákvæði Chicago-samningsins sem fela í sér kröfurnar um umhverfisvernd. 

2) Loftför, að undanskildum ómönnuðum loftförum, og hreyflar þeirra, loftskrúfur, hlutar og óuppsettur búnaður ættu að 

uppfylla þær kröfur um umhverfisvernd frá og með 1. janúar 2021. 

3) Uppfæra ætti tilvísanir í kröfurnar um umhverfisvernd í reglugerð framkvæmdastjórnarinnar (ESB) nr. 748/2012 (3). 

4) Því ætti að breyta reglugerð (ESB) nr. 748/2012 til samræmis við það. 

5) Ráðstafanirnar, sem kveðið er á um í þessari reglugerð, byggjast á áliti Flugöryggisstofnunar Evrópusambandsins  

nr. 03/2020 í samræmi við 1. mgr. 76. gr. reglugerðar (ESB) 2018/1139. 

SAMÞYKKT REGLUGERÐ ÞESSA: 

1. gr. 

Reglugerð (ESB) nr. 748/2012 er breytt sem hér segir: 

1) Í stað 4. mgr. 9. gr. kemur eftirfarandi: 

„4. Þrátt fyrir 1. mgr. getur framleiðslufyrirtækið sótt um undanþágur frá kröfunum um umhverfisvernd, sem um getur í 

fyrstu undirgrein 2. mgr. 9. gr. reglugerðar (ESB) 2018/1139, hjá lögbæra yfirvaldinu.“ 

2) Ákvæðum I. viðauka er breytt eins og fram kemur í viðaukanum við þessa reglugerð. 

  

(*) Þessi ESB-gerð birtist í Stjtíð. ESB L 236, 5.7.2021, bls. 3. Hennar var getið í ákvörðun sameiginlegu EES-nefndarinnar nr. 127/2023 frá 

28. apríl 2023 um breytingu á XIII. viðauka (Flutningastarfsemì) við EES-samninginn (bíður birtingar). 

(1) Stjtíð. ESB L 212, 22.8.2018, bls. 1. 

(2) Framseld reglugerð framkvæmdastjórnarinnar (ESB) 2021/1087 frá 7. apríl 2021 um breytingu á reglugerð Evrópuþingsins og ráðsins 

(ESB) 2018/1139 að því er varðar uppfærslu tilvísana í ákvæði Chicago-samningsins (Stjtíð. ESB L 236, 5.7.2021, bls. 1). 

(3) Reglugerð framkvæmdastjórnarinnar (ESB) nr. 748/2012 frá 3. ágúst 2012 um framkvæmdarreglur varðandi lofthæfi- og umhverfisvottun 

loftfara og tilheyrandi framleiðsluvara, hluta og búnaðar og varðandi vottun hönnunar- og framleiðslufyrirtækja (Stjtíð. ESB L 224, 

21.8.2012, bls. 1). 

2. gr. 

Reglugerð þessi öðlast gildi á tuttugasta degi eftir að hún birtist í Stjórnartíðindum Evrópusambandsins. 

Reglugerð þessi er bindandi í heild sinni og gildir í öllum aðildarríkjunum án frekari lögfestingar. 

Gjört í Brussel 7. apríl 2021. 

 Fyrir hönd framkvæmdastjórnarinnar, 

Ursula VON DER LEYEN 

forseti. 

 _____  

VIÐAUKI 

Ákvæðum I. viðauka við reglugerð (ESB) nr. 748/2012 er breytt sem hér segir: 

1) Í stað 4. liðar b-liðar í 21.A.130 kemur eftirfarandi: 

„4. þar að auki, þegar um er að ræða kröfur um umhverfisvernd: 

i. yfirlýsing um að fullgerður hreyfill uppfylli viðeigandi kröfur varðandi losun með útblæstri frá hreyflum sem eru 

í gildi á framleiðsludegi hreyfilsins og 

ii. yfirlýsing um að fullgerð flugvél uppfylli viðeigandi kröfur um koltvísýringslosun sem eru í gildi þann dag sem 

lofthæfivottorðið var fyrst gefið út.“ 

2) Í stað inngangsorða og 1. liðar b-liðar í 21.A.145 kemur eftirfarandi: 

„b) að því er varðar öll nauðsynleg gögn um lofthæfi og umhverfisvernd: 

1. að framleiðslufyrirtækið hafi móttekið slík gögn frá Flugöryggisstofnuninni og frá handhafa eða umsækjanda um 

tegundarvottorð, takmarkað tegundarvottorð eða samþykki fyrir hönnun, þ.m.t. allar undanþágur sem veittar eru 

frá kröfunum um umhverfisvernd, til að ákvarða samræmi við viðeigandi hönnunargögn,“. 

3) Í stað a-liðar í 21.A.147 kemur eftirfarandi: 

„a) Eftir útgáfu samþykkis fyrir framleiðslufyrirtæki skal sérhver breyting á samþykkta framleiðslufyrirtækinu, sem er 

þýðingarmikil þegar kemur að því að sýna fram á samræmi, eða breytingu á lofthæfi og umhverfisverndareiginleikum 

framleiðsluvörunnar, hlutarins eða búnaðarins, einkum breytingar á gæðakerfinu, hljóta samþykki lögbæra 

yfirvaldsins. Skrifleg umsókn um samþykki skal lögð fyrir lögbæra yfirvaldið og fyrirtækið skal sýna lögbæra 

yfirvaldinu fram á, áður en breytingin er framkvæmd, að það uppfylli kröfur þessa kafla.“ 

4) Í stað a-liðar í 21.A.801 kemur eftirfarandi:  

„a) Auðkenning framleiðsluvara skal fela í sér eftirfarandi upplýsingar: 

1. nafn framleiðanda, 

2. tilgreiningu framleiðsluvöru, 

3. raðnúmer framleiðanda, 

4. merkið „EXEMPT“, ef um er að ræða hreyfil, þegar lögbæra yfirvaldið hefur veitt undanþágu frá kröfunum um 

umhverfisvernd, 

5. allar aðrar upplýsingar sem Flugöryggisstofnunin telur viðeigandi.“ 

5) Í stað 21.B.85 kemur eftirfarandi: 

„21.B.85 Tilgreining viðeigandi krafna um umhverfisvernd fyrir tegundarvottorð eða takmarkað tegundarvottorð 

a) Þegar sótt er um tegundarvottorð eða takmarkað tegundarvottorð fyrir loftfar eða tegundarvottorð fyrir 

hreyfil skal Flugöryggisstofnunin tilgreina og tilkynna umsækjandanum um viðeigandi kröfur um 

umhverfisvernd. Tilgreiningin og tilkynningin skulu innihalda: 

1. viðeigandi kröfur varðandi hljóðstig sem settar eru fram í: 

i. 1. kafla II. hluta I. bindis 16. viðauka við Chicago-samninginn og: 

A) að því er varðar hljóðseinar þotur í 2., 3., 4. og 14. kafla, 

B) að því er varðar flugvélar, knúnar skrúfuhreyflum, í 3., 4., 5., 6., 10. og 14. kafla, 

C) að því er varðar þyrlur í 8. og 11. kafla, 

D) að því er varðar hljóðfráar flugvélar í 12. kafla og 

E) að því er varðar veltihnitur í 13. kafla. 

ii. I. bindi 16. viðauka við Chicago-samninginn: 

A) í 1. viðbæti að því er varðar flugvélar gilda ákvæði 2. og 12. kafla II. hluta I. bindis 16. viðauka 

við Chicago-samninginn, 

B) í 2. viðbæti að því er varðar flugvélar gilda ákvæði 3., 4., 5., 8., 13. og 14. kafla II. hluta  

I. bindis 16. viðauka við Chicago-samninginn, 

C) í 3. viðbæti að því er varðar flugvélar gilda ákvæði 6. kafla II. hluta I. bindis 16. viðauka við 

Chicago-samninginn, 

D) í 4. viðbæti að því er varðar flugvélar gilda ákvæði 11. kafla II. hluta I. bindis 16. viðauka við 

Chicago-samninginn, 

E) í 6. viðbæti að því er varðar flugvélar gilda ákvæði 10. kafli II. hluta I. bindis 16. viðauka við 

Chicago-samninginn, 

2. viðeigandi kröfur um losun, að því er varðar forvarnir gegn loftun eldsneytistanka loftfara af ásettu ráði, 

sem settar eru í 1. og 2. kafla II. hluta II. bindis 16. viðauka við Chicago-samninginn, 

3. viðeigandi kröfur varðandi losun reyks, loftkennda losun [áður þýtt sem losun lofttegunda] og losun 

efnisagna frá hreyflum, sem settar eru fram í: 

i. 1. kafla III. hluta II. bindis 16. viðauka við Chicago-samninginn og: 

A) að því er varðar losun reyks og loftkennda losun frá þotuhreyflum og tvístreymishreyflum, sem 

einungis eru ætlaðir til notkunar undir hljóðhraða, í 2. kafla, 

B) að því er varðar losun reyks og loftkennda losun frá þotuhreyflum og tvístreymishreyflum, sem 

eru ætlaðir til notkunar yfir hljóðhraða, í 3. kafla og 

C) að því er varðar losun efnisagna frá þotuhreyflum og tvístreymishreyflum, sem einungis eru 

ætlaðir til notkunar undir hljóðhraða, í 4. kafla, 

ii. II. bindi 16. viðauka við Chicago-samninginn: 

A) í 1. viðbæti að því er varðar mælinguna á hlutfalli viðmiðunarþrýstings, 

B) í 2. viðbæti að því er varðar mat á losun reyks, 

C) í 3. viðbæti að því er varðar tækjabúnað og aðferðir til mælinga á loftkenndri losun, 

D) í 4. viðbæti að því er varðar forskriftir fyrir eldsneyti sem nota á við prófanir á losun frá 

hverfihreyflum loftfars, 

E) í 5. viðbæti að því er varðar tækjabúnað og aðferðir til mælinga á loftkenndri losun frá 

gashverfilhreyflum með eftirbrennara, 

F) í 6. viðbæti að því er varðar hlítni við reglur um loftkennda losun, losun reyks og efnisagna og 

G) í 7. viðbæti að því er varðar tækjabúnað og aðferðir til mælinga á órokgjörnum efnisögnum, 

4. viðeigandi kröfur um losun koltvísýrings frá flugvélum sem settar eru fram í: 

i. 1. kafla II. hluta III. bindis 16. viðauka við Chicago-samninginn og: 

A) að því er varðar hljóðseinar þotur í 2. kafla og 

B) að því er varðar hljóðseinar flugvélar, knúnar skrúfuhreyflum, í 2. kafla, 

ii. 1 og 2. viðbæti við III. bindi 16. viðauka við Chicago-samninginn, að því er varðar flugvélar  

sem 2. kafli II. hluta III. bindis 16. viðauka við Chicago-samninginn á við um, 

5. að því er varðar hreyfla, viðeigandi kröfur í IV. hluta II. bindis 16. viðauka og í 8. viðbæti við  

Chicago-samninginn varðandi mat á órokgjörnum efnisögnum í þeim tilgangi að gera skrár eða 

reiknilíkön. 

b) (Frátekið til notkunar síðar).“ 

 __________  


